
					Այս էջը սրբագրված է
լրամշակեր կամ վերամշակեր միջազգային պայմանագրի նախագիծը (հոդված 14, կետ 1-1):

Փուլ 6. Միջազգային պայմանագրի տեքստի փոխհամաձայնեցում մյուս կողմի հետ.

ՀՀ վկայակոչյալ օրենքը նախատեսում է, որ ՀՀ միջազգային
պայմանագրի տեքստը մյուս կողմի հետ փոխհամաձայնեցվում է
նախաստորագրման կամ օրենքով նախատեսված այլ ձևով (հոդված
18, կետ 1): Մեր դեպքում ընտրված է նախաստորագրումը:
Անհրաժեշտ է շեշտել, որ միջազգային պայմանագիրը ՀՀ կողմից
կարող է նախաստորագրվել միայն այդ պայմանագրի նախագծի
մշակման և նախաստորագրման համար սահմանված
ընթացակարգն ավարտելուց հետո (հոդված 18, կետ 2):

Եզրակացություն.

Հաշվի առնելով, որ քննության առարկա արձանագրությունները
չեն անցել սույն օրենքով նախատեսվող «անհրաժեշտ
ընթացակարգերի ամբողջությունը», ինչպես նաև այդ արձանագրությունների նախաստորագրումն իրականացվել է առանց նախաստորագրման համար օրենքով սահմանված ընթացակարգի,
ուստի Հայաստանի Հանրապետության և Թուրքիայի Հանրապետության 
միջև դիվանագիտական հարաբերություններ հաստատելու մասին և 
Հայաստանի Հանրապետության և Թուրքիայի
Հանրապետության միջև հարաբերությունների զարգացման մասին
արձանագրությունների նախաստորագրումն անվավեր է,
հետևաբար արձանագրությունները ենթակա չեն ստորագրման:
Ստորագրելը կլինի անօրինական քայլ:


05 հոկտեմբերի, 2009թ.

